
1. UVODNI DIO O AKCIONARSKIM DRUŠTVIMA I 

AKCIONARIMA 

 

Akcionarska društva su oblik privrednog organizovanja koji je poznat u svim 

savremenim privrednim sistemima. To je trgovačko društvo čiji se osnovni kapital sastoji iz 

dionica unaprijed određene nominalne vrijednosti, koje osnivaju pravna i fizička lica radi 

obavljanja djelatnosti. Za akcionarska društva možemo reći da predstavljaju najpogodniji 

oblik prikupljanja  kapitala jer omogućava da se veliki kapital sakupi iz malih uloga i na taj 

način ostvari poslovanje u privredi, za koje je potrebno veliko ulaganje. Zbir nominalnih 

vrijednosti svih dionica čini osnovni kapital društva a drušvo za svoje obaveze odgovara 

cjelokupnom imovinom. Akcionari za svoje obaveze odgovaraju do iznosa ugovorenog, a 

neuplaćenog uloga. Akcionarsko društvo je privredno društvo koje osniva jedno ili više 

pravnih i/ili fizičkih lica u svojstvu akcionara radi obavljanja određene djelatnosti, pod 

zajednickim poslovnim imenom, čiji je osnovni kapital utvrđen i podijeljen na akcije. 

Akcionarsko društvo osniva se ugovorom o osnivanju a ako ga osniva jedno lice odlukom o 

osnivanju.  

Osnivački akt mora da sadrži sve bitne elemente o osnivaču društva i o budućem 

društvu, a to su:  

1. puno ime i prebivalište osnivača;  

2. poslovno ime i sjedište društva; 

3. djelatnost;  

4. označenje da li je društvo otvoreno ili zatvoreno;  

5. iznos osnovnog kapitala, upisanog i uplaćenog, i način njegovog unošenja;  

6. broj akcija i njihovu nominalnu vrijednost;  

7. broj akcija svake vrste i klase koje su izdate;  

8. trajanje društva, osim ako je osnovano na neodređeno vrijeme;  

9. ukupni ili procijenjeni iznos troškova u vezi sa osnivanjem društva koji padaju na teret 

društva;  

10. posebne pogodnosti do dana osnivanja društva ili do trenutka kad je drušvo ovlašteno 

da počne poslovanje i druge bitne podatke potrebne za rad akcionarskog društva. 

Ugovor o osnivanju akcionarskog društva je strogo formalan akt, koji mora biti 

sastavljen u pismenoj formi, potpisan i ovjeren kod nadležnog organa. Pored osnivačkog akta 


